
1. [bookmark: _Toc222313458]Yvirskipað endamál við útbúgvingini
· at geva næmingunum yrkisfakligan førleika at røkja stuðuls-, røktar-, sjúkrarøktar- og umsorganaruppgávur á almanna- og heilsuøkinum
· geva næmingunum almennan lestrarførleika, ið er grundarlag undir víðari útbúgving
· menna innlit næmingsins um samfelagsviðurskifti, eisini í yrkisligum høpi
· at menna persónligar førleikar og læringarførleikar

Førleikamál fyri útbúgvingina eru at síggja í fylgiskjali 1 og mál fyri starvsvenjingina eru at síggja í fylgiskjali 2.

[bookmark: _Toc375211715][bookmark: _Toc375211857][bookmark: _Toc3453355][bookmark: _Toc222313459]2.   Skipan av útbúgvingini
Útbúgvingin kann skipast eftir tveimum leistum. Leistur 1 og leistur 2.

Í leisti 1 er útbúgvingin skipað í eindum, bæði í ástøðiligu og starvsvenjingareindunum. Skift verður millum undirvísing í skúla fulla tíð og starvsvenjing á fulla tíð, sí fylgiskjal 4 fyri meira kunning.
Leistur 2, er ein fleksleistur, har skúlagongd og starvsvenjing eru flættaði saman gjøgnum útbúgvingina. Leisturin er ein tillaging til føroyska arbeiðsmarknaðin, har næmingarnir hava undirvísing 16 tímar um vikuna og eru í starvsvenjing 20 tímar um vikuna. Næmingarnir hava 4 tímar námstíð hvørja viku í blandaðum vikum (sí fylgiskjal 5). 
Í fleksleistinum er undirvísingin skipað, við sama tímatali, fyri hvørt ástøðið, sum í leisti 1. Hetta merkir at næmingurin fær tær metingar og royndir, í fleksleistinum eftir sama floymi/flow sum í leisti 1. Sí fylgiskjal 5 fyri meira kunning.

Undirvísingin verður, bæði í ástøðiliga partinum og í starvsvenjingini, løgd til rættis við støði í fortreyt næmingsins, so einstaki næmingurin verður stuðlaður í at røkka málunum í útbúgvingini.

Útbúgvingin verður løgd soleiðis til rættis, at einstaki næmingurin fær eina heildarfatan av teimum krøvum, sum útbúgvingin setir.

Fakligir, persónligir og sosialir førleikar skapa eina heild og geva yrkisfakligan førleika. Samlaði yrkisfakligi førleikin verður rokkin gjøgnum undirvísing í lærugreinunum og í starvsvenjingini. 

Tá ið einstaki næmingurin byrjar útbúgvingina, ger Heilsuskúli Føroya saman við honum, eina útbúgvingarætlan, í útbúgvingarbókini, ið nærri lýsir, hvussu hann røkkur yrkisfakligum og persónligum førleikamálum.

Heilsuskúli Føroya hevur yvirskipaðu ábyrgdina av øllum pørtum av útbúgvingini. Heilsuskúli Føroya og starvsvenjingarstøðini samstarva um at tryggja eitt gott læruumhvørvi, so málini í ástøðini og starvsvenjingunum verða rokkin.

Skúlatíðin og starvsvenjing verða løgd til rættis soleiðis, at næmingurin  hevur møguleika at menna persónligar førleikar við skipaðum samrøðum, ávegis í útbúgvingini. 


[bookmark: _Toc375211716][bookmark: _Toc375211858][bookmark: _Toc3453356][bookmark: _Toc222313460]2.1 Útbúgvingarbók 
Skúlin ger útbúgvingarbók til næmingin, har viðurskifti viðvíkjandi útbúgvingini verða nærri lýst. Útbúgvingarbókin inniheldur somuleiðis útbúgvingarætlan hjá næminginum og skjøl, ið skjalprógva  lærutilgongdina í teimum ymisku útbúgvingareindunum.

[bookmark: _Toc375211717][bookmark: _Toc375211859][bookmark: _Toc3453357][bookmark: _Toc222313461]2.2 Persónlig útbúgvingarætlan
Útbúgvingin verður løgd soleiðis til rættis, at fakligir, persónligir og sosialir førleikar skapa eina heild og tilsamans geva yrkisfakligan førleika. Samlaði yrkisfakligi førleikin verður rokkin gjøgnum undirvísing í lærugreinunum; yrkislærugreinar, almennar lærugreinar, valfak og í starvsvenjingini. 
Útbúgvingarætlanin verður brúkt sum stýrisamboð í samrøðum við næmingin í skúlanum og í starvsvenjingini og skal endurskoðast í hvørjari eind. 

Útbúgvingarætlanin setur, útbúgvingarleið næmingsins, út í kortið, við støði í hansara fortreytum og førleikamálum fyri útbúgvingina, herímillum:

· persónlig og sosial mál 
· læru- og menningarmál, 
· faklig mál fyri lærugreinir 
· starvsvenjingarstøð og mál fyri starvsvenjingartíð
· skjøl um møguligan avriksflutning frá øðrum útbúgvingum ella viðkomandi arbeiðsroyndum
· skjøl við metingum av útbúgvingini

Útbúgvingarbókin og útbúgvingarætlan skulu tryggja, at næmingurin hevur yvirlit yvir útbúgvingina og skulu virka sum samstarvsamboð ímillum næming, lærara og starvsvenjingarvegleiðara. Útbúgvingarbókin má ikki fevna um viðkvæmar persónsupplýsingar og allir upplýsingar, ið næmingurin førir fram, skulu viðgerast við virðing fyri næminginum.

[bookmark: _Toc375211718][bookmark: _Toc375211860][bookmark: _Toc3453358][bookmark: _Toc222313462]2.3 Kunningartøkni (KT) í útbúgvingini
Gjøgnum alla útbúgvingina er kunningartøkni eitt týðandi undirvísingaramboð og samskiftisamboð millum skúla, starvsvenjingarstað og næmingar. Í undirvísingini verður KT brúkt bæði sum amboð, námsfrøðiligur arbeiðsháttur og kunningarmiðil. KT- førleiki verður mettur á sama hátt sum lesi-, skrivi- og rokniførleiki. Næmingurin væntast við byrjan av útbúgvingini at hava ávísar førleikar í KT, og fær í innleiðsluni upplæring í Teams og Outlook. Í undirvísingini, kann næmingurin byggja víðari uppá hesar førleikar.

[bookmark: _Toc375211719][bookmark: _Toc375211861][bookmark: _Toc3453359][bookmark: _Toc222313463]2.4 Samstarv millum skúla og starvsvenjing
Skúlin tekur stig til samstarv millum skúla og starvsvenjingarpláss, við m.a. vitjanum á starvsvenjingarplássunum. Hetta er nærri lýst í útbúgvingarbókini hjá næmingunum.

[bookmark: _Toc375211720][bookmark: _Toc375211862][bookmark: _Toc3453360][bookmark: _Toc222313464]2.5 Tíðarætlan og bygnaður á HRØ frá 1. august 2025 (vegleiðandi vikubýti)
Yvirlit yvir útbúgvingina  í fullari longd, uttan nakra førleikameting
	1.skúlaeind
	1.Starvsvenjing
	2.skúlaeind
	2.starvsv.
	3. Starvsv.
	3. skúlaeind
	4. Starvsv.
	4. skúlaeind
	5. Starvsv.
	Verkætlan

	Eldraøkið
	Eldraøkið
	Somatik
	Somatik
	Somatik
	Psykiatri
	Psykiatri/
	Repititión 
	Eldraøkið
	minus HHJ

	 
	 
	 
	Sjúkrahús
	Kommuna Alma. verk
	 
	Demens
	Próvtøkur
	 
	 

	10 vikur
	12 vikur
	11 vikur
	12 vikur
	28 vikur
	8 vikur
	12 vikur
	12 v + 4 v próvt
	28 vikur
	3 vikur


	Við fullari útbúgving tekur leisturin 3 ár og 1 mðr. Hetta er minst 48 skúlavikur og 92 vikur í starvsvenjing umframt frítíð. Tey sum ikki eru heilsuhjálparar frammanundan, taka hendan leistin.


	


Um umsøkjarin frammanundan er heilsuhjálpari, fær viðkomandi starvsvenjing 5 góðskrivaða, hetta er 28 vikur starvsvenjing. Aðrar starvsvenjingar kunnu eisini styttast eftir arbeiðsroyndum, sí fylgiskjal 3.

Yvirlit yvir útbúgvingargongd fyri tey sum eru heilsuhjálparar frammanundan:
	1. skúlaeind
	1. Starvsvenjing
	2. skúlaeind
	2.  starvsv.
	3. Starvsv.
	3. skúlaeind
	4. Starvsv.
	4. skúlaeind
	
	

	Eldraøkið
	Eldraøkið
	Somatik
	Somatik
	Somatik
	Psykiatri
	Psykiatri/
	Repititión 
	
	

	 
	 
	 
	Sjúkrahús
	Kommuna
	 
	demens
	Próvtøkur
	
	

	10 vikur
	12 vikur
	11 vikur
	12 vikur
	28 vikur
	8 vikur
	12 vikur
	12 v + 7 v próvt
	
	


[bookmark: _Toc375211722][bookmark: _Toc375211864][bookmark: _Toc3453361]Leistur fyri næmingar sum søkja inn til heilsurøktara við heilsuhjálparaprógvi. Samanlagt tekur hesin leisturin 2 ár og 5 mðr. Hesin leisturin inniber minst 48 vikur í skúla og 64 vikur í starvsvenjing.

[bookmark: _Toc222313465]3.    Skúlaparturin - innihald og skipan
Undirvísingin verður løgd til rættis í tvørfakligum toymum og verður skipað sum evnisundirvísing, har lærugreinirnar stuðla uppundir hvørja aðra. Evnisundirvísingin tekur støði í verkligum umstøðum, undran ella trupulleikum frá gerandisdegnum í framtíðar arbeiðsøki næminganna.

Gjørd verður ein samskipað undirvísingarætlan fyri hvørja skúlaeind sær, í samstarvi ímillum lærararnar á skúlanum. Í undirvísingini tvinnast tvær ella fleiri lærugreinar saman, fyri at tryggja heildina í útbúgvingini. Hetta fyri at styrkja fatanina av tvørfakligum samstarvi og fyri at menna persónligu førleikar næmingsins. Fyri at stuðla læringini og fyri at menna samstarvsevnini, arbeiða næmingarnir m.a. í bólkum. Evnir og mál fyri skúlaeindirnar eru at finna í námsskipanini.

[bookmark: _Toc375211723][bookmark: _Toc375211865]Ávegis í útbúgvingini  kunnu nýtast verkætlanararbeiði, við tí endamálið at:
· menna samstarvsevnini 
· brúka vegleiðing sum amboð
· vera uppsøkjandi, kannandi, greinandi og eftirmetandi
· lýsa og arbeiða við viðkomandi undran/evnum
· greiða frá og grundgeva uppgávuorðing í mun til viðkomandi arbeiðsøkið
· brúka henda arbeiðshátt sum inngongd til trupulleikar, evnir, skrivligt og munnligt samskifti
· fyrihalda seg kritiskt til egið verk, tilgongd, lærutilgongd og arbeiðshátt.

[bookmark: _Toc375211724][bookmark: _Toc375211866]Fjarundirvísing verður lutvíst nýtt sum læruamboð í útbúgvingini og kann skipast sum undirvísing á netinum. Undirvísingin er lærarastýrd og skemaløgd sum vanlig undirvísing. Kravið er at næmingurin skal kunna prógva at viðkomandi er virkin í undirvísingini og skal verða tøkur hjá lærara at fáa fatur alla tíðina, sum undir vanligari undirvísing. Næmingurin hevur skyldu at fylgja skilhaldsreglunum fyri fjarundirvísing á Heilsuskúla Føroya. Sí fylgiskjal 7.

[bookmark: _Toc3453362][bookmark: _Toc222313466]3.1 Lærugreinar og tímatal
Heilsurøktaraútbúgvingin er samansett av yrkislærugreinum, almennum lærugreinum og einum valfaki. Talvan niðanfyri vísir fakini og tímatal í øllum fakum, í útbúgvingini.

	Yrkislærugreinar 
	Tímar
	Viðmerking

	Borgara- sjúklingagongdin
	75
	 

	Møtið við borgaran, sjúklingin
	125
	 

	Endurmenning    
	150
	 

	Sálarlig sjúka og sjúkrarøkt      
	160
	 

	Likamlig sjúka og sjúkrarøkt 
	185
	 

	Heilivágslæra
	75
	 

	Dygd og menning
	75
	 

	 
	 
	 

	[bookmark: RANGE!B13]Almennar lærugreinar
	 
	 

	Føroyskt A stig (HF skipan)
	160
	A stig

	Enskt B stig
	125
	B stig

	Náttúrulæra C stig
	100
	C stig

	 
	 
	 

	Valfak 1 vika
	32
	 


[bookmark: _Toc222313467]Talva yvir fak og undirvísingartímar á Heilsurøktaraútbúgvingini

[bookmark: _Toc375211728][bookmark: _Toc375211870][bookmark: _Toc222313468] 3.2 Almennar lærugreinir
Almennar lærugreinir eru lagdar inn í útbúgvingina fyri at:
· geva møguleika at søkja víðari í útbúgvingarskipanini
· stuðla undir yrkislærugreinarnar við viðkomandi tilfari fyri útbúgvingarnar
· læra at tulka, greina og perspektivera tekstatilfar og at arbeiða við etiskum tvístøðum
· arbeiða við persónligum førleikum, herundir egna hugburði og innlivingarevni
· menna málsligan førleika í sínari heild, millum annað við atliti at skrivligum og munnligum samskifti í arbeiðinum sum røktarstarvsfólk 


[bookmark: _Toc375211729][bookmark: _Toc375211871][bookmark: _Toc222313469]3.3 Vallærugreinar
Innihaldið í vallærugreinunum umfatar evnir innan fyribyrging og heilsufremjan, sjúkur ella kropsligar, sálarligar, sosialar og andaligar aldursbroytingar. Eisini kunnu ymisk evni, ið eru uppi í tíðini takast fram.
[bookmark: _Toc375211732][bookmark: _Toc375211874]Vallærugreinirnar verða skipaðar sum evnisvikur, har arbeitt verður í bólkum og tvørfakligt ímillum skúlaflokkar, fyri at menna persónligar førleikar, herundir samstarvsevnini hjá næmingunum.
Vallærugreinavikan telur 32 klokkutímar.

[bookmark: _Toc222313470]3.4 Taksonomi í skúlapartinum (nærri lýst í lesiætlanini)
Eindirnar í útbúgvingini eru flokkaðar í stigum. Skipanin lýsir, at næmingurin lærir í stigum, og næmingurin eigur tí at verða mettur eftir hesum stigunum, tá met verða givin fyri hvørt skúlaskeið. 

Stigini eru hesi:
Ástøði 1:	Vitan um 
Ástøði 2:	Hegni til
Ástøði 3-4:	Førleika til

4. [bookmark: _Toc375211734][bookmark: _Toc375211876][bookmark: _Toc3453363][bookmark: _Toc222313471]Starvsvenjing – innihald og skipan
Heilsuskúli Føroya hevur yvirskipaðu ábyrgdina av útbúgvingini og ger í námsskipanini reglur fyri útbúgvingina. Starvsvenjingarstøðini hava ábyrgd av starvsvenjingunum og leggja starvsvenjingartíðina til rættis, við støði í námsskipanini og útbúgvingarbókini hjá næminginum. Mál fyri starvsvenjing síggjast í fylgiskjali 2.

Eitt starvsvenjingarstað skal avgreiða og allýsa ábyrgd, førleikar og uppgávur í samband við vegleiðing, í mun til yrkisbygnaðin á staðnum. Leiðsla og vegleiðarar skulu kenna ábyrgd sína og endamálið við útbúgvingini og útfrá hesum lýsa lestrarumhvørvi á staðnum.

Starvsvenjingin skal skipast soleiðis, at eitt námsfrøðiligt endamál er við uppgávum, ið næmingurin hevur, útfrá teimum málum, ið eru fyri starvsvenjingina. 

[bookmark: _Toc375211735][bookmark: _Toc375211877]Partar av starvsvenjingini kunnu fara fram í venjingarstovu á skúlanum. Starvsvenjingin fer fram á útbúgvingarstøðum, ið eru góðkend av Heilsuskúla Føroya. 

Starvsvenjingin fevnir um ymisk starvsøki í eldraøkinum, Almannaverkinum og Sjúkrahúsverkinum.

Starvsvenjingin verður løgd soleiðis til rættis, at allir yrkisførleikar verða umboðaðir á henda hátt, at minst ¾ fer fram í primerøkinum, hetta er 68 vikur. Hinar vikurnar eru ávikavist, 12 vikur í psykiatri og 12 vikur í somatik á sjúkrahúsi. Um næmingurin ynskir tað, so kann psykiatri eisini fara fram í kommunalum ella almennum starvsvenjingarplássi.

[bookmark: _Toc375211736][bookmark: _Toc375211878]Starvsvenjingarstaðið virkar fyri, at næmingurin fær upplæring og fjølbroyttar arbeiðsroyndir innan virkni, stuðul, umsorgan, heilsu- og sjúkrarøkt og at næmingurin, við lokna starvsvenjing, lýkur málini, ið eru ásett fyri starvsvenjingareindina. 

[bookmark: _Toc3453366][bookmark: _Toc222313472]4.1 Vegleiðing í starvsvenjingini
Einstaki næmingurin fær ein vegleiðara knýttan at sær í starvsvenjingartíðini. Vegleiðarin skal tryggja, at næmingurin fær ítøkiliga upplæring í teimum einstøku málunum fyri starvsvenjingina. Vegleiðarin heldur kravdar samrøður, fyllir út støðismeting, og metir um hvørt næmingurin hevur staðið starvsvenjingina. Vegleiðarin skal hava viðkomandi heilsufakliga útbúgving, og vegleiðarin skal hava lokið vegleiðaraskeið, ið Heilsuskúli Føroya hevur góðkent. Heilsuskúli Føroya kann gera frávík frá kravinum um lokið vegleiðaraskeið.

[bookmark: _Toc375211737][bookmark: _Toc375211879]Yvirskipað ábyrgd hjá starvsvenjingarstaðnum er:
· at karmarnir eru soleiðis, at næmingurin røkkur málunum fyri starvsvenjingina; bæði fakliga og persónliga
· innleiðsla til virðir og reglur á starvsvenjingarstaðnum í samband við  starvsvenjingarbyrjan
· at tryggja at kravdu samrøðurnar I, II og III verða gjøgnumførdar
· at vegleiðarin hevur tíð og rúm til at taka sær av uppgávum í samband við starvsvenjingina
· at tryggja, at støðismeting verður gjørd útfrá málunum, ið eru fyri starvsvenjingina og útfrá fakligu og persónligu málunum, ið næmingurin hevur sett sær fyri starvsvenjingina  
· at tryggja eftirmeting av starvsvenjingartíðini. Eftirmetingin skal vera skrivlig og skal latast inn í samband við samrøðu III, áðrenn støðismetingin verður gjøgnumgingin
· at tryggja at støðismetingin verður gjøgnumgingin munnliga saman við næminginum. 

[bookmark: _Toc375211738][bookmark: _Toc375211880]Leikluturin í vegleiðingini:
· at hava innlit í fakliga ástøðið og arbeiðshættir og duga at brúka tað í verki
· at klára at leggja til rættis eitt starvsvenjingartíðarskeið, sum hóskar til næmingin
· at vera tilvitaður um ta fyrimynd, sum ein vegleiðari er fyri ein næming
· at vísa samstarvsevnir og vísa virðing fyri næminginum
· at sýna áhuga fyri vegleiðaraleiklutinum
· at stuðla næminginum at samantvinna ástøði og starvsvenjing
· stuðla næminginum í at seta orð á ástøðina í gerandisdegnum, við at vera spyrjandi 
· at skipa fyri vikuligum reflektiónssamrøðum við næmingin
· at kravdu samrøðurnar verða gjøgnumførdar og at skrivlig støðismeting verður gjørd útfrá málunum, ið eru fyri starvsvenjingina og útfrá fakligu og persónligu málunum hjá næminginum
· at tryggja at næmingurin letur inn skrivliga eftirmeting av starvsvenjingartíðini til samrøðu III

[bookmark: _Toc375211743][bookmark: _Toc375211885][bookmark: _Toc3453367][bookmark: _Toc222313473]4.2 Kunningartøkni (KT) í starvsvenjingini
Kunningartøkni er eitt kravt amboð til samskifti og skjalprógvan í samband við starvsvenjing.

[bookmark: _Toc375211744][bookmark: _Toc375211886][bookmark: _Toc3453368][bookmark: _Toc222313474]4.3 Kravdar samrøður í starvsvenjingini
Starvsvenjingin og vegleiðingin verður løgd til rættis soleiðis, at tær stuðla næminginum í at ogna sær, vitan, hegni og førleikar innan útbúgvingina. Næmingurin skal, í hvørjari starvsvenjing, til tríggjar kravdar samrøður við vegleiðara sín. Starvsvenjingarstaðið skipar harumframt, ávegis í starvsvenjingini, fyri vegleiðandi samrøðum, ið stuðla menningini hjá næminginum og evnini til at reflektera um upplivingar og royndir í starvsvenjingini.

Samrøða I er væntanarsamrøða, har næmingurin og vegleiðarin leggja fram sínar væntanir til starvsvenjingina. Harumframt verða faklig, persónlig og sosial læringsmál viðgjørd, ið næmingurin frammanundan hevur sett sær í “Persónligu útbúgvingarætlanini”. 

Næmingurin hevur ábyrgd av at hava støðismetingina frá fyrrverandi starvsvenjingum við til fyrstu samrøðu á næsta starvsvenjingarstaði.

Samrøða II og III eru metingar- og eftirmetingarsamrøður, har næmingurin skal metast og hava skrivliga fráboðan um støðið. 

5. [bookmark: _Toc375211746][bookmark: _Toc375211888][bookmark: _Toc3453369][bookmark: _Toc222313475]Metingar, støðumet og próvtøkur 
[bookmark: _Toc375211750][bookmark: _Toc375211892][bookmark: _Toc3453370][bookmark: _Toc222313476]5.1 Støðumet í starvsvenjingini
Í starvsvenjingini verður fakliga støði næmingsins eftirmett fyri hvørja starvsvenjing sær, í mun til tey mál, sum í námsskipanini eru fyri starvsvenjingina. Til samrøðu II skal næmingurin skrivliga hava meting av støðuni. Til samrøðu III fær næmingurin eitt skrivligt støðumet og ummæli. Í støðumetinum verður tilskilað, um næmingurin hevur staðið/ikki staðið starvsvenjingina og á hvørjum støði. Støðumetini skulu sendast Heilsuskúla Føroya.

Støðismetingin skal nýtast sum grundarlag fyri at seta mál á næsta starvsvenjingarstaði. Næmingurin hevur ábyrgd av at hava støðismetingina frá seinastu starvsvenjing við til fyrstu samrøðu á næsta starvsvenjingarstaði.

Hvør starvsvenjing skal vera staðin, fyri at næmingurin kann halda áfram í útbúgvingini. Næmingur, sum ikki stendur eina starvsvenjing, kann bert taka eindina umaftur eina ferð.

[bookmark: _Toc375211751][bookmark: _Toc375211893][bookmark: _Toc3453371][bookmark: _Toc222313477]5.2 Taksonomi í málunum fyri starvsvenjing
Í málunum fyri starvsvenjingina verður brúkt ein ávís taksonomi fyri at greina tey stig, næmingurin skal røkka í starvsvenjingini. Í útbúgvingini verða hesi heiti brúkt: Vitan um, hegni til og førleika til. Hugtøkini eru útgreinaði í støðismetingini fyri starvsvenjingina.

	[bookmark: RANGE!C7]Stigini eru hesi:
	

	[bookmark: RANGE!C8]Starvsvenjing I:
	Vitan um 

	Starvsvenjing II:
	Hegni til

	Starvsvenjing III:
	Hegni til

	Starvsvenjing IV:        
	Førleika til 

	Starvsvenjing V:           
	Førleika til 



[bookmark: _Toc375211745][bookmark: _Toc375211887][bookmark: _Toc3453372][bookmark: _Toc222313478][bookmark: _Toc375211747][bookmark: _Toc375211889]5.3 Tá næmingur ikki stendur starvsvenjingina 
Um vandi er fyri, at næmingurin ikki stendur starvsvenjingina, skal starvsvenjingarstaðið boða Heilsuskúla Føroya frá hesum í samband við samrøðu II (miðvegis samrøða).

Í samband við samrøðu II skal næmingurin hava eina skrivliga meting, so møguleiki er fyri at bøta um støðuna, um vandi er fyri at hann ikki stendur starvsvenjingina. 

Eftir samrøðu II kann eitt starvsvenjingarstað, møguliga í samráð við skúlan, meta at ein næmingur ikki er staðin. 

Tá næmingur ikki stendur starvsvenjingina, skal skúlin bjóða honum annað starvsvenjingarpláss. Um næmingurin ikki stendur aðru ferð, verður næmingurin mettur “ikki staðin”, og kann tí ikki halda áfram við útbúgvingini. 

[bookmark: _Toc3453373][bookmark: _Toc222313479]5.4 Ávegis støðumet í skúlatíðini
Í almennu- og yrkislærugreinunum verður fakliga støði næmingsins eftirmett við, at støðumet verða givin eftir hvørja skúlaeind í mun til málini í námsskipanini og taksonomi.

[bookmark: _Toc375211748][bookmark: _Toc375211890][bookmark: _Toc222313480]5.4.1 Innanhýsis eftirmetingar
Heilsuskúli Føroya skipar fyri innanhýsis eftirmetingum, so næmingurin og skúlin fáa greiða vitan um fakliga støðið hjá viðkomandi við atliti til fakligu málini í lærugreinunum ella í tvørfakligum høpi. 

Eftirmetingarnar kunnu vera munnligar og/ella skrivligar. Eftirmetingarnar kunnu fara fram undir próvtøkulíknandi umstøðum. Samstundis fær næmingurin fatan av, hvussu viðurskiftini fara at verða til próvtøkur. Næmingurin hevur skyldu at fara til innanhýsis eftirmetingar, sum skúlin skipar fyri. 
Fyri at kunna fara í starvsvenjing skal næmingur í skúlaeindini hava fingið í minsta lagi talmetið 02 í øllum yrkislærugreinunum. Næmingur, sum ikki stendur eina skúlaeind, kann bert taka hesa umaftur eina ferð.


[bookmark: _Toc222313481]5.5 Endalig met
Talmet verða við undirvísingarlok givin í hvørjari lærugrein sær. 
Í vallærugreinum fær næmingurin metingina staðin/ikki staðin. Valda evni verður skrivað í prógvið.
Fyri at fara til próvtøku skal næmingurin við undirvísingarlok í minsta lagi hava fingið talmetið 02 í yrkislærugreinunum, og í miðal talmetið 02 í almennum lærugreinum. Náttúrulæra skal verða staðin við talmetinum 02. Fyri at fara til próvtøku skal næmingurin hava latið inn alt kravt skrivligt avrik sambært ásetingum skúlans.
[bookmark: _Toc375211759][bookmark: _Toc375211901]

[bookmark: _Toc222313482]5.6 Samrøður, støðumet og próvtøkur:
Ígjøgnum útbúgvingina verða ymsar metingar gjørdar við innanhýsis royndum í skúlaeindum og samrøðum í starvsvenjingini. Næmingar fáa støðumet í øllum lærugreinum fyri hvørja skúlaeind og skrivlig støðumet fyri hvørja starvsvenjing. 
Í talvuni niðanfyri sæst yvirlit yvir metingar næmingar fáa ígjøgnum útbúgvingina.
Næmingar, sum eru góðskrivaðir í starvsvenjing 5, eru lidnir við útbúgvingina eftir próvtøkurnar. 
Næmingar, sum ikki hava fingið starvsvenjing 5 góðskrivaða, skriva verkætlan eftir at starvsvenjing 5 er liðug.

	HRØ
	Yvirlit yvir samrøður, innanhýsis metingar, royndir og próvtøkur

	Ástøðið 1
	Innanhýsis eftirmeting
	 
	 
	 
	Innanhýsis talmet í øllum lærugreinum

	Starvsvenjing 1
	Samrøða 1
	Samrøða 2
	Samrøða 3
	 Skrivligt støðumet
Staði/ikki staði


	Ástøðið 2
	Innanhýsis roynd
	 
	 
	 
	Innanhýsis talmet í øllum lærugreinum

	Starvsvenjing 2
	Samrøða 1
	Samrøða 2
	Samrøða 3
	Skrivligt støðumet
Staði/ikki staði
 

	Starvsvenjing 3
	Samrøða 1
	Samrøða 2
	Samrøða 3
	Skrivligt støðumet
Staði/ikki staði
 

	Ástøðið 3
	Innanhýsis roynd
	 
	 
	 
Innanhýsis talmet í øllum lærugreinum

	Starvsvenjing 4
	Samrøða 1
	Samrøða 2
	Samrøða 3
	Skrivligt støðumet
Staði/ikki staði
 

	Ástøðið 4
	 
	 
	 
	 
	Staði/ikki staði
	 

	Próvtøkur
	Munnlig próvtøka í heilivágslæru
	Munnlig próvtøka í náttúrulæru
	Munnlig ella skrivlig próvtøka í føroyskum
	Munnlig ella skrivlig próvtøka í enskum
	Verkætlan fyri tey, sum eru HHJ frammanundan
	Próvtøkur kunnu liggja við undirvísingarlok í fakinum ella við útbúgvingarlok.

	Starvsvenjing 5
	Samrøða 1
	Samrøða 2
	Samrøða 3
	Skrivligt støðumet
Staði/ikki staði
 

	Próvtøkur
	Verkætlan fyri tey sum ikki eru HHJ frammanundan 
	 
	 


[bookmark: _Toc3453374]Yvirlitið vísir hvat slag av meting næmingurin fær í skúlaskeiðum og starvsvenjingum. Næmingurin fær skrivlig støðumet til samrøðu 2 og 3. Próvdømingin í starvsvenjingini er staðið/ikki staðið.



[bookmark: _Toc222313483]5.7 Endaligar próvtøkur
Næmingurin skal til próvtøku fimm ferðir. Næmingurin skal upp í føroyskum, enskum, heilivágslæru, náttúrulæru og verkætlan.

Munnligar próvtøkur eru í heilivágslæru, náttúrulæru og verkætlan. 
Próvtøkurnar í føroyskum og enskum eru antin munnligar ella skrivligar.

Verkætlanin kann skrivast í bólkum ella einsæris. Næmingur skal til próvtøku einsæris. Hetta er nærri lýst í námsætlanini. Til endaligu próvtøkurnar fær næmingurin eitt próvtal sambært galdandi próvtalsstiga. 
Kravið fyri at standa heilsurøktaraútbúgvingina er, at endaliga próvtøkuúrslitið í talmetum og próvtølum er í minsta lagið 02. Næmingurin skal í minsta lagi hava fingið talmetið 02 í yrkislærugreinunum, og eitt miðal talmet á 02 í almennum lærugreinum. Náttúrulæra skal verða staðin við í minsta lagið talmetinum 02. Í skrivligu verkætlanini skal talmetið somuleiðis vera í minsta lagið 02. 
Um næmingur ikki stendur verkætlanina, skal hann skriva hesa ella partar av hesari umaftur. Tá næmingur ikki stendur eina lærugrein ella verkætlanina, kann næmingurin fara  til próvtøku einaferð afturat. Í serligum førum kann søkjast um at sleppa upp triðju ferð. Próvtøkurnar eru nærri lýstar í námsskipanini.
[bookmark: _Toc375211760][bookmark: _Toc375211902][bookmark: _Toc3453377]Næmingur, ið hevur avriksflutning í einari ella fleiri lærugreinum skal, fyri at fara í starvsvenjing og til próvtøku, hava í minsta lagi 02 í miðal í øllum lærugreinum sum tey taka á útbúgvingini.

[bookmark: _Toc222313484]6.   Frávik og avriksflutningur (ARF)
Næmingur kann søkja um avriksflutning í lærugreinum, ið hann hevur tikið á sama støði ella á hægri støði, enn undirvíst verður í, á heilsurøktaraútbúgvingini. Søkjast skal um avriksflutning við útbúgvingarbyrjan og áðrenn 14 dagar eru farnir. Næmingur kann fáa avriksflutning/góðskriving fyri eindir ella partar av eindum í starvsvenjingini, um viðkomandi kann skjalprógva samsvarandi førleika á yrkisøkinum. Skúlin metir um og vegleiðir um avriksflutning við skúlabyrjan og næmingurin fyllir út umsóknarblað um avriksflutning, tá útbúgvingin byrjar. 
Næmingur, ið hevur avriksflutning í einari ella fleiri lærugreinum skal, fyri at fara í starvsvenjing og til próvtøku, hava í minsta lagi 02 í miðal í øllum lærugreinum sum tey taka í útbúgvingini.

[bookmark: _Toc375211761][bookmark: _Toc375211903][bookmark: _Toc3453378][bookmark: _Toc222313485]7.   Vegleiðing og sernámsfrøðilig hjálp
Skúlin veitir lestrarvegleiðing í mun til núverandi lestur og víðari lestur. Eisini vegleiðir skúlin næmingum um møguliga fakliga eykaundirvísing í yrkis- og almennum lærugreinum, har næmingurin ikki er fakliga væl fyri. Skúlin vegleiðir um og veitir næmingum, ið hava t.d. lesi- ella skrivi- trupulleikar, sernámsfrøðiligan stuðul, og syrgir fyri at næmingurin fær atgongd til tøk hjálparamboð.

8. [bookmark: _Toc375211762][bookmark: _Toc375211904][bookmark: _Toc3453379][bookmark: _Toc222313486]Frávera 
Møtiskylda er undir allari útbúgvingini, og øll frávera verður skrásett. Næmingurin kann í mesta lagi hava 10 % fráveru  í alt. Skúlin kann geva tvær ávaringar. Um samlaða fráveran, í einari lærugrein ella starvsvenjingini, er meira enn 10 %, fær næmingurin 1. ávaring. Frávera verður gjørd upp umleið 4 hvørja viku. Um eingin broyting hendir eftir 1. ávaring og næmingurin framvegis ikki møtir betri upp, gevur skúlin 2. ávaring. Um fráveran heldur áfram eftir 2. ávaring, verður framhaldandi útbúgvingargongdin tikin upp til eftirmeting. 

Næmingarnir skulu hava møguleika fyri at eftirkanna egnu fráveru. Um fráveran verður meir enn 10% í einari starvsvenjing, skal starvsvenjingarstaðið boða Heilsuskúla Føroya frá hesum. Heilsuskúli Føroya hevur ábyrgd av at geva ávaring fyri ov nógva fráveru, bæði í skúlaeindunum og starvsvenjingunum.

Við longri varandi sjúku er neyðugt við sjúkramelding frá lækna. Hetta er eisini galdandi fyri námsdagar og starvsvenjing. 

Í starvsvenjingini skulu reglur um sjúkufráveru og frískmelding, ið eru galdandi á einstøku starvsvenjingarplássunum, fylgjast. Næmingar skulu upplýsast um reglurnar tá starvsvenjingin byrjar.

[bookmark: _Toc3453380]Næmingurin kann eftirkanna sína fráveru í talgildari skipan og skal fráboða skeivt skrásetta fráveru innan 4 vikur
[bookmark: _Toc222313487][bookmark: _Toc375211764][bookmark: _Toc375211906][bookmark: _Toc3453382]9.   Kærur
Allar avgerðir, ið verða tiknar av leiðsluni á Heilsuskúlanum, kunnu kærast.
[bookmark: Pgf36][bookmark: Kapittul15]Avgerð leiðarans í námsfrøðiligum málum, millum annað í próvtøkumálum, kann innan 7 dagar eftir, at avgerðin er kunngjørd næminginum, kærast til landsstýrismannin. 
Kæran skal vera skrivlig og ítøkiliga grundgivin. 
Fyrisitingarlig avgerð, kann kærast 4 vikur eftir, at kærarin hevur móttikið avgerðina. 

Kæra skal sendast leiðsluni á Heilsuskúlanum, ið viðmerkir kæruna. Kærarin skal hava høvi at ummæla hesar viðmerkingar, áðrenn Heilsuskúlin sendir kæruna til Landsstýrismannin.  

Um næmingurin ikki er myndugur, kann kæran sendast av tí, sum hevur foreldramyndugleikan.
Mentamálaráðið tekur avgerð um, hvørt avgerð leiðarans fyri Heilsuskúla Føroya skal standa við, ella um avgerðin skal broytast til frama fyri tann, ið hevur kært. 


[bookmark: _Toc222313488]10.   Farloyvi
Farloyvi og barnsburðarfarloyvi frá útbúgvingini eru nærri lýst í útbúgvingarbókini hjá næmingunum. Skrivlig umsókn um farloyvi skal latast Heilsuskúla Føroya.


[bookmark: _Toc3453383][bookmark: _Toc222313489]11.  Skilhald
Sambært kunngerð um útbúgving til heilsuhjálpara, heilsurøktara og námsfrøðiligan hjálpara, sum broytt við kunngerð nr. 145 frá 25. august 2025, so er tað leiðarin fyri Heilsuskúla Føroya sum tekur allar ítøkiligar avgerðir í næmingamálum. Kapittul 4 um skilhald ásetur sostatt:
§ 16. Leiðarin fyri Heilsuskúla Føroya ásetur skilhaldsreglur at galda fyri næmingar skúlans. Reglurnar skulu í minsta lagi fevna um:
1)   atferð, samveru, virðing og tílíkt
2)   mannagongdir í sambandi við skráseting av næmingafráverum og fráveruorsøkum, og
3)   møgulig agatiltøk.
Stk. 2. Møgulig agatiltøk skulu altíð vera rímilig og hóskandi í mun til brotið á skilhaldsreglurnar og kunnu fevna um:
1)   Námsfrøðiliga ábreiðslu og rættleiðing,
2)   at geva næmingi skrivliga ávaring, og
3)   burturvísing

Um hesi átøk ikki eru nøktandi, sigur kapittul 5, um lestrarvirkni og agatiltøk víðari soleiðis:
§ 17. Metir leiðarin fyri Heilsuskúla Føroya, at námsfrøðilig ábreiðsla og rættleiðing ikki hjálpir næmingi, sum brýtur lestrarreglurnar og skilhaldsreglurnar, kann hann nýta hesi agatiltøk:
1)   Geva næmingi skrivliga ávaring,
2)   geva Studna boð um, at næmingurin ikki er lestrarvirkin sambært § 3 í løgtingslóg um lestrarstuðul, og
3)   burturvísing.
§ 18. Agatiltøk eftir § 17, stk. 1, nr. 2 og 3 kunnu bert verða sett í verk eftir meting leiðara útbúgvingarstovnsins, og bert um næmingurin fyrst hevur fingið skrivliga ávaring, sbr. § 17, stk. 1, nr. 1.
[bookmark: _Toc375211765][bookmark: _Toc375211907][bookmark: _Toc3453384]Stk. 2. Um brotið á skilhaldsreglurnar er serliga álvarsamt, kann agatiltak verða sett í verk, hóast eingin skrivlig ávaring er givin frammanundan.

Sí útbúgvingarbók fyri nærri frágreiðing.

[bookmark: _Toc222313490]12.  Góðkenning av starvsvenjingarplássum
Sambært løgtingslóg um heilsútbúgvingar fer starvsvenjingin fram á útbúgvingarstøðum, ið eru góðkend av Heilsuskúla Føroya. 
Skúlin góðkennir starvsvenjingarstøðini út frá lýsing starvsvenjingarstaðsins av staðnum. 
Góðkenningin tekur somuleiðis støði í námsskipanini og útbúgvingarbókini fyri heilsuútbúgvingarnar. 
























[bookmark: _Toc222313491]Fylgiskjal 1: Førleikamál fyri heilsurøktaraútbúgvingina
1. Næmingurin dugir sjálvstøðugt at útinna arbeiðið sum heilsurøktari sambært teimum etisku og lógfestu reglunum, sum fylgja við ábyrgdini sum løggildur heilsupersónur. Næmingurin dugir í tvørprofessionellum samarbeiði at arbeiða sambært ásettu dygdarkrøvum, undir hesum  lýsingum av tænastustøði og mannagongdum fyri sjúklingatrygd
2. Næmingurin dugir at grundgeva og sjálvstøðugt tilrættisleggja, geva og eftirmeta sjúkrarøkt, sum  lagar seg eftir grundleggjandi tørvum borgarans/sjúklingsins út frá einum miðvísum og endurmennandi sjónarhorni.
3. Næmingurin dugir at vera partur av  samansettari/kompleksari viðgerðargongd heima hjá borgaranum, og dugir at taka sær av palliativari røkt.
4. Næmingurin dugir við støði í sjúkrarøktarfakligari meting at handfara broytingar í kropsligu og sálarligu sjúkueyðkennum borgarans/sjúklingsins, og dugir eisini at nýta amboð til at varnast tíðliga, um okkurt er áfatt 
5. Næmingurin dugir sjálvstøðugt at arbeiða við fyribyrging, heilsuframa og endurmenning hjá borgara/sjúklingi í mun til vanligastu likamligu og sálarligu sjúkurnar og likamligum førleikamissi 
6. Næmingurin dugir at taka borgara/sjúkling og avvarðandi við í samstarvinum, undir hesum at vegleiða, eggja til og stuðla við miðvísum samskifti.
7. Næmingurin dugir sjálvstøðugt og í tvørprofessionellum samstarvi  at tilrættisleggja, greiða úr hondum og eftirmeta sosialt, mentanarligt, kropsligt og skapandi virksemi bæði fyri einstaklingar og bólkar frá einum endurmennandi sjónarhorni.
8. Næmingurin dugir sjálvstøðugt at vera við í samstarvi tvørprofessionelt og tvørtur um geirar fyri at samskipa og tryggja eina samanhangandi sjúklinga- og borgaragongd.
9. Næmingurin kann taka sær av at samskipa og vera partur í leiðslu av toymissamarbeiði, í samband við sjúkrarøkt og sjúklinga/borgaragongdina.
10. Næmingurin dugir sjálvstøðugt at skamta (medicindispensering) og umsita heilivág, sambært galdandi lógum, kliniskum leiðreglum og mannagongdum á arbeiðsplássinum.
11. Næmingurin dugir sjálvstøðugt at skjalfesta veitta sjúkrarøkt og geva víðari fakliga kunning bæði skrivliga og munnliga.
12. Næmingurin dugir sjálvstøðugt at brúka hóskandi vælferðartøkni og at taka stig til at seta í verk nýggja vitan og tøkni.
13. Næmingurin dugir sjálvstøðugt at nýta serligar reglur fyri reinføri og at bróta smittuvegir, dugir mannagongdir í reinføri, sterilan arbeiðshátt og avbyrging, og dugir eisini at vegleiða borgarar, sjúklingar, avvarðandi, starvsfelagar og sjálvboðin í hesum.
14. Næmingurin dugir, við støði í orku borgarans og hjálpitólum, sjálvstøðugt at leggja til rættis egið og arbeiði hjá øðrum, eftir ergonomiskum leiðreglum, arbeiðsumhvørvisreglunum og trygdarfyriskipanum.







[bookmark: _Toc222313492]Fylgiskjal 2: mál fyri starvsvenjingar
[bookmark: _Toc375211769][bookmark: _Toc375211911][bookmark: _Toc3453386]Mál fyri starvsvenjing 1, 2 og 3, 4 og 5 í heilsurøktaraútbúgvingini

[bookmark: _Toc375211770][bookmark: _Toc375211912]Taksonomi starvsvenjing 1 (eldraøkið)
Málið fyri starvsvenjingina er: at næmingurin ognar sær vitan um:

[bookmark: _Toc375211771][bookmark: _Toc375211913]Taksonomi starvsvenjing 2 (somatik á sjúkrahúsið)
Málið fyri starvsvenjingina er: at næmingurin ognar sær hegni til: 

[bookmark: _Toc375211772][bookmark: _Toc375211914]Taksonomi starvsvenjing 3 (somatik í kommunala geiranum)
Málið fyri starvsvenjingina er: at næmingurin ognar sær hegni til:

Taksonomi starvsvenjing 4 (psykiatri)
Málið fyri starvsvenjingina er: at næmingurin ognar sær førleika til:

Taksonomi starvsvenjing 5 (eldraøkinum)
Málið fyri starvsvenjingina er: at næmingurin ognar sær førleika til:

1. Næmingurin dugir at greiða úr hondum og grunda yvir sjúkrarøktargerðir, undir hesum at nýta sjúkrarøktartilgongdina sjálvstøðugt til at savna saman upplýsingar, eyðmerkja, greina, leggja til rættis, fremja og eftirmeta sjúkrarøkt til borgarar / sjúklingar við grundleggjandi tørvi.

2. Næmingurin dugir at leggja til rættis og seta í gongd heilsufakligar gerðir, við støði í fakligum og kliniskum metingum, undir hesum kanningaramboðum (skreening) frá Heilsustýrinum, fyri tíðliga at varnast broytingar í heilsustøðuni, havandi lokalar mannagongdir og leiðreglur í huga. 

3. Næmingurin dugir sjálvstøðugt at eyðmerkja og seta tiltøk í verk, um heilsustøðan broytist hjá borgara/sjúklingi. Har óvæntaðir og torgreiddir spurningar taka seg upp, dugir næmingurin at geva sjúkrarøkt innan fyri sítt starvsøki og sjúkrarøkt, sum hann hevur fingið ábyrgd fyri (delegeret), undir hesum at veita palliativa røkt.

4. Næmingurin dugir at síggja heildina og stuðla borgaranum/sjúklinginum at megna lívið og við hesum sum mál at arbeiða sjálvstøðugt og saman við borgaranum/sjúklinginum fyri, at hann kann endurmennast og koma fyri seg (recovery).

5. Næmingurin dugir sjálvstøðugt og tvørprofessionelt at arbeiða heilsufremjandi, út frá einari heildarfatan fyribyrgja lívsstílssjúkur, við at vegleiða og eggja borgaran/sjúklingin til at megna lívið.

6. Við endurmenning sum mál, dugir næmingurin sjálvstøðugt at leggja til rættis, geva og eftirmeta umsorgan, praktiska hjálp og persónliga røkt til borgarar við kropsligum, sálarligum og sosialum tørvi.

7. Næmingurin dugir sjálvstøðugt at leggja til rættis og seta í verk kropsligt, sosialt, mentanarligt og skapandi virksemi og at kunna vegleiða um virksemistilboð, eisini at taka netverk og sjálvboðin við, í mun til áhuga og tørv borgarans, og stuðla borgarum/sjúklingum í sjálvum at velja.

8. Næmingurin dugir sjálvstøðugt at forða fyri smittuspjaðing út frá galdandi leiðreglum og fyrisettum málum fyri reinføri, undir hesum serliga avtalaðum mannagongdum og arbeiðsháttum, og dugir at vegleiða borgarar, sjúklingar, avvarðandi, starvsfelagar og sjálvboðin um hetta.

9. Næmingurin dugir sjálvstøðugt, sambært leiðreglum og delegation á starvsvenjingarstaðnum at handfara heilivág, eygleiða og skjalfesta árin og hjáárin og samstarva við borgara/ sjúkling um heilivágssviðgerðina.
10. Næmingurin dugir at skapa sambond við fólk, soleiðis, at samstarv  kann koma ílag við borgara / sjúkling, avvarðandi og sjálvboðin, og at samskifta málrættað og nýta hóskandi samskiftishættir.

11. Næmingurin dugir sjálvstøðugt at seta í verk námsfrøðiligt virksemi og at taka sær av at vegleiða starvsfelagar.

12. Næmingurin dugir at samskifta soleiðis, at atlit verður tikið til trygdina hjá sær sjálvum og øðrum, og at stuðla sjálvræðisrætt og sjálvsavgerð borgarans / sjúklingsins í mun til ósemjur og harðskap.

13. Næmingurin dugir sjálvstøðugt at samskifta og skjalfesta fakligar gerðir í viðkomandi skjalfestingarskipanum fyri at tryggja, at sjúklingagongdir eru samanhangandi í samlaðu borgara / sjúklingagongdini og fyri, at borgari / sjúklingur í størri mun merkir dygd.

14. Næmingurin dugir sjálvstøðugt at samskipa og leggja til rættis sítt egna og arbeiðið hjá øðrum og stuðla undir og vera við í toymissamstarvi, sum hevur at gera við at loysa uppgávur hjá borgara / sjúklingi sambært málum hansara.

15. Næmingurin dugir at samskipa og vera við í samstarvinum tá borgarin / sjúklingurin hevur brúk fyri tvørprofessionellum og tvørgeiraligum átaki, og dugir sjálvur at byrja, enda og skjalfesta eina almanna- og heilsufakliga veiting, sum hevur við móttøku, innlegging, útskriving og heimkomu at gera.

16. Næmingurin dugir sjálvstøðugt at veita sjúkrarøkt og nýta tøkni og leiðreglur, sum taka støði í vitan og evidensi.

17. Næmingurin dugir at stuðla menningini av góðum atburði í mun til dygdartrygging og sjúklingatrygd í tvørprofessionella samstarvinum.

18. Næmingurin dugir at vera vandin og stuðla undir menning av arbeiðsumhvørvi, sum er fysiskt og sálarliga gott, undir hesum eisini gera flytingar og meta um plássviðurskifti, sum lúka arbeiðsumhvørvisreglur, og nýtslu av vælferðartøkni.

19. Næmingurin dugir at grunda yvir og velja neyvt í etiskum og fakligum tvístøðum, sum standast  av arbeiðnum sum professionellur heilsupersónur, til dømis í sambandi við tagnarskyldu, at nýta makt, sjúklingarættindi, umsorganarskyldu og fyrilit fyri lívsgóðsku borgarans / sjúklingsins.

20. [bookmark: _Toc3453388]Næmingurin dugir at tilrættisleggja og greiða frá um egið arbeiðs- og førleikaumráði sum løggildur heilsupersónur sambært viðkomandi lóggávu og førleikaøki hjá øðrum.
[bookmark: _Toc222313493]Fylgiskjal 3: góðskriving í starvsvenjingum
arbeiðsroyndir sum geva grundarlag fyri góðskriving

	Viðkomandi arbeiðsroyndir
	Longd
	Stytting
	Stytting

	 
	
	Skúlavikur
	starvsvenjing í mánaðum

	Tað er eitt krav, at umsøkjari kann skjalfesta arbeiðsroyndir sum ófaklærdur við niðanfyristandandi arbeiðsvirkni
	 
	 
	 

	
	 
	
	 

	
	 
	
	 

	 
	 
	
	 

	Skal hava royndir frá fleiri vaktløgum við høvuðsvekt á dagvakt
	 
	
	 

	
	 
	
	 

	 
	 
	
	 

	Skal hava nokk av arbeiðsroyndum við røkt-og umsorganaruppgávum
	 
	
	 

	
	 
	
	 

	 
	 
	
	 

	Skal í sínum arbeiðsvirkni hava verið virkin í toymi ella arbeiðsbólki
	 
	
	 

	
	 
	
	 

	 
	 
	
	 

	Skal í sínum arbeiðsvirkni hava verið partur av fakligari sparring
	 
	
	 

	
	 
	
	 

	 
	 
	 
	 

	Heimarøkt/útiøkið
	8 mðr
	-
	1,5 mðr

	Ellisheim/inniøkið
	8 mðr
	-
	1,5 mðr

	Dag- og bústaðartilboð fyri fólk við niðursettum fysiskum og/ella psykiskum førleikum.
	8 mðr
	-
	1 mðn

	
	 
	 
	 



	Arbeiðsroyndirnar verða taldar við, um royndirnar eru fingnar til vega innan fyri tey síðstu fýra árini, áðrenn útbúgvingin byrjar.

	Sum útgangsstøðið skal styttingin av starvsvenjingini, verða í starvsvenjing í eldraøkinum.
















[bookmark: _Toc222313494]Fylgiskjal 4: Leistur 1
Leisturin skiftir millum skúlaeindir og starvsvenjingareindir.
Næmingarnir eru í skúla og hava onkrar dagar fjarundirvísing í skúlaeindunum, og eru í starvsvenjing í millum 3-6 mðr, á ymsum starvsvenjingarplássum í Føroyum.
Býti av námstíð í leisti 1 og 2 síggjast í fylgiskjali 6.

Sí árskalendaran fyri leist 1 niðanfyri:







[image: Et billede, der indeholder tekst, skærmbillede, Font/skrifttype, linje/række

Automatisk genereret beskrivelse]

[bookmark: _Toc222313495]Fylgiskjal 5: Leistur 2, fleksleistur
Leisturin er ein fleksleistur, har bæði skúlagongd og starvsvenjing eru í øllum vikum, uttan í innleiðslu og tá starvsvenjing er í somatik og psykiatri og starvsvenjing 5. Næmingarnir hava tó nakað av undirvísing meðan tey eru í hesum starvsvenjingum eisini.
Í fleksleistinum eru næmingarnir í skúla 16 tímar um vikuna, í starvsvenjing 20 tímar um vikuna og hava 4 tímar námstíð um vikuna. Heilsuskúlin ræður partvíst yvir námstíðini í hesum leistinum, og tá verður námstíðin brúkt til undirvísing.
Undirvísingin koyrir eftir hesi skipan, sum sær soleiðis út:

Vika 1: undirvísing 16 tímar á Heilsuskúla Føroya við fysiskari uppmøting, 20 tímar starvsvenjing og 4 tímar námstíð
Vika 2: fjarundirvísing í 16 tímar, 20 tímar starvsvenjing og 4 tímar námstíð
Vika 3: undirvísing 16 tímar við fysiskari uppmøting, 20 tímar starvsvenjing og 4 tímar námstíð.
Vika 4: fjarundirvísing 16 tímar, 20 tímar starvsvenjing og 4 tímar námstíð.


Býti av námstíð í leisti 1 og 2 síggjast í fylgiskjali 6.


























[image: Et billede, der indeholder tekst, skærmbillede, Farverigt, diagram

Automatisk genereret beskrivelse]
[bookmark: _Toc222313496]Fylgiskjal 6: Býti av námstíð

[image: Et billede, der indeholder tekst, skærmbillede, software, nummer/tal

Automatisk genereret beskrivelse]

















[bookmark: _Toc222313497]Fylgiskjal 7: Skilhaldsreglur fyri fjarundirvísing á Heilsuskúla Føroya

1. Heilsuskúli Føroya brúkar Teams í síni fjarundirvísing.

2. Hetta verður gjørt við beinleiðis fyrilestrum á netinum, bólkaarbeiði á netinum og við uppgávum at lata inn sama dag (ella seinni eftir avtalu við lærara).

3. Næmingar skulu møta rættstundis til undirvísing eins og til vanliga undirvísing.

4. Frávera verður skrásett á sama hátt, sum til undirvísing á skúlanum.

5. Næmingar skulu verða klárir at møta upp, og luttaka í undirvísingini, tá hon byrjar.

6. Myndatólið skal verða tendrað, tá undirvísingin byrjar, og undir allari undirvísingini.

7. Næmingar skulu verða tøkir hjá lærara at fáa fatur á, undir allari undirvísingini.

8. Tað er ikki loyvt at taka upp, meðan undirvísing gongur fyri seg, hvørki av fyrilestri hjá lærara, samskifti hjá luttakarum, framløgum hjá næmingum ella øðrum. Hetta er burturvísingargrund.

9. Tað er ikki loyvt at taka myndir av persónum ella tilfari í fjarundirvísingini. Lærarin sendir tað tilfar út, sum næmingarnir skulu hava. Mynd krevur samtykki og tað er burturvísingargrund at taka myndir undir fjarundirvísingini uttan samtykki.

10. Næmingar skulu síggja til at onnur óviðkomandi ikki hava atgongd til fjarundirvísingina. Hetta merkir at næmingarnir sita soleiðis, at tey antin eru í rúmi fyri seg sjálvan, ella brúka air pods, um tey sita í almenna rúminum ella saman við øðrum. Næmingar eiga at syrgja fyri at onnur óviðkomandi ikki kunnu bróta reglu 8 og 9. Hetta er galdandi bæði tá næmingar sita sum einstaklingar og í bólkum.

11. Um næmingur ikki møtir til undirvísing, er hetta frávera, óansæð orsøk. Í nøkrum førum ber til at gera avtalu við læraran, um t.d. undirvísingin tann dagin er ein uppgáva sum skal latast inn. 


Gerið so væl og virðið hesar reglur, til tað besta fyri okkum øll!


Heilsuskúli Føroya

